
বোট । শিলাইদহ २१ 0अार्छ >७०8
রবীন্দ্ৰ-রচনাবলী
শয্যা শুভ্ৰফেননিভ স্বহস্তে পাতিয়া দিব,
গৃহকোণে দীপ দিব জ্বালি
দুগ্ধদোহনের রবে: কোকিল জাগিবে যাবে
আপনি জাগায়ে দিব কালি ।
ওগো পসারিনী, মধ্যদিনে রুদ্ধ ঘরে সবাই বিশ্রাম করে, দগ্ধ পথে উড়ে তপ্ত বালিদাড়াও, যেয়ে না। আর, নামাও পসরাভার,
মোর হাতে দাও তব ডালি ।
ভ্ৰষ্ট লগ্ন
শয়নশিয়রে প্রদীপ নিবেছে সবে, জাগিয়া উঠেছি ভোরের কোকিলরবে । অলসচরণে বসি বাতায়নে এসে নূতন মালিকা পরেছি। শিথিল কেশে । এমন সময়ে অরুণধূসর পথে । তরুণ পথিক দেখা দিল রাজরাথে ।
মুকুতার মালা গলায় সেজেছে ভালো । শুধালো কাতরে " সে কোথায় ! সে কোথায় !”
ব্যগ্রচরণে আমারি দুয়ারে নামি—
‘নবীন পথিক, সে যে আমি, সেই আমি !”
গোধূলিবেলায় তখনো জ্বলে নি দীপ, পরিতেছিলাম কপালে সোনার টিপা
বাধিতেছিলাম কবরী আপনমনে । হেনকালে এল সন্ধ্যাধূসর পথে করুণনয়ন তরুণ পথিক রথে । ফেনায় ঘর্মে আকুল অশ্বগুলি বসনে ভূষণে ভরিয়া গিয়াছে ধূলি । শুধালো কাতরে “ সে কোথায় ! সে কোথায় !”
ক্লান্ত চরণে আমারি দুয়ারে নামি
‘শ্রান্ত পথিক, সে যে আমি, সেই আমি !”

		 এই পাতা শেষ সম্পাদিত হয়েছে ১৬:০২টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

